
Ọnwan wụ akịkọ Nụa: Nụa wụ 
onyẹ ezi-omumẹ, ịya 
nwọnlẹni nkọrịanị ogẹn nke 
wẹ. Nụa e sọn Osolobuẹ. 
Osolobuẹ a hụngụọ a nị ụwa 
rụ arụ, makẹni ịhịan ile a 
             mẹrụchanrịngụọ
    enwẹn 
           wẹ imẹ ụwa.



Ya Osolobuẹ nọ sị Nụa, “A kwademẹgụọ m 
nị m jẹnkọ d'e kpọnchanpụ ịhịan ile, 
makẹni, ẹka-ikẹn e jungụọ ụwa makẹ 
    ufiri wẹ. M jẹnkọ nwan d'e tikpọ 
          wẹ lẹ ụwa.” 



“Rụnrụn nwan ụgbọ mirin pụ-ichẹn. Gi osisi 
saịprẹsị wụ akashịa rụn a. Rụnyesọnmẹ 
mmughẹ imẹ ẹ, y'e gi korota nyan a imẹ 
     lẹ azụụn — kẹ imẹ ẹ kẹ azụụn a, 
            makẹ mirin gha a banye ẹ.”



Lee nwan kẹ y'e dọn rụn 
a: usue ẹ k'a wụ ụbụkụ 
iri kwasị ọgụnnaị kwasị 
nnụ; ụshịa a k'a wụ 
ụbụkụ 

mmisẹn kwasị 
ọgụn-ẹtọ, ojijẹn-elu 
ẹ k'a wụ ụbụkụ isẹn 
kwasị ọgụnnaị.



“Werizikwọ ihiẹn-oriri ile rị 
ichẹn-ichẹn butọ, hụn yụ 
lẹ wẹ k'e ri.” 



“Werisọnmẹ ihiẹn ile rị ndụn elu-ụwa ẹbụọ-ẹbụọ, okẹn 
lẹ onyẹnnyẹ; onyẹ-lẹ-ụdị-a onyẹ-lẹ-ụdị-a. Webanhan  
         wẹ imẹ ụgbọ ahụn pụ-ichẹn, kẹni wẹ sọn i rị 
                    ndụn: . . .” 



“. . . kẹ ụdị nnụnụ ichẹn-ichẹn kẹ ụdị anụ ichẹn-ichẹn 
kẹ ụdị ihiẹn ichẹn-ichẹn a rịhunmẹ alị — onyẹ-lẹ-ụdị-a,
             onyẹ-lẹ-ụdị-a; ẹbụọ-ẹbụọ imẹ wẹ ile jẹnkọ d'e
                buruhẹ i, kẹni i dọnmẹ wẹ 
                     ndụn.”



Werisọnmẹ mmẹnọ-mmẹnọ imẹ anụ ndị 
ahụn ile m sị ụnụ e ri: okẹn ẹ ẹsa, 
onyẹnnyẹ ẹ ẹsa; y'e werisọnmẹzi 
ẹbụọ-ẹbụọ imẹ anụ ndị ahụn 
m sị ụnụ a sọ: . . . 



. . . okẹn ẹ ohu, onyẹnnyẹ ẹ ohu; y'e 
werizi nnụnụ rịsọnmẹ ichẹn-ichẹn 
mmẹnọ-mmẹnọ: okẹn ẹ ẹsa, 
onyẹnnyẹ ẹ ẹsa. 



Nụa lẹ ụmụ a lẹ 
nwunyẹ ẹ lẹ inyẹnmẹ ụmụ 
a nọ banye imẹ ụgbọ ahụn 
pụ-ichẹn kẹni wẹ wanahịn okẹn 
mirin ahụn.



Ahụa ahụn Nụa zu nwa ahụa 
ọgụn-iri kwasị nnụ, nke akpọhịn 
mmẹsa daị imẹ ifọn nke ẹbụọ kẹ mirin 
ile rị imẹ alị gi wapu, elu-igwere e kpupụ.



Ya mirin nọ zue elu-ụwa ọrọgbọ 
akpọhịn ọgụnnaị, kẹ uhinhin kẹ efinaị. 



Mirin ahụn nọ karị ẹka elu-ụwa, e 
jẹn elu ojijẹn-ojijẹn, ụgbọ ahụn hụ 
e shiẹnrin elu mirin.



Mirin ahụn nọ karị ẹka elu-ụwa, e jẹn elu ojijẹn-ojijẹn, 
ụgbọ ahụn hụ e shiẹnrin elu mirin. ẹghẹẹ, ihiẹn ile e 
kwọnni nọ nwụnhụnchanrịn.



Kanị Osolobuẹ hụ a nyanhan Nụa lẹ 
anụ-ọfịa lẹ anụ-ụlọ ile ya lẹ wẹ gba rị imẹ 
ụgbọ ahụn. Ya kẹ Osolobuẹ nọ zi ufere 
ye elu-ụwa, gi ẹ mẹ okẹn mirin ahụn 
tama — mẹ isi-mirin ile rị imẹ alị lẹ 
                 oghe ile mirin rị igwere 
                   gha e zuetu kpukin; 
                         mirin gha 
                        elu-igwere 

e zuetu e 
zuebehi.



Ogẹn o gi zu akpọhịn 
ọgụnnaị, Nụa nọ kpọpụ 
windo ahụn ọ rụnye ụgbọ 
ahụn, zipụ uroko, nnụnụ e ri 
ihiẹn ile. Nụa e zipụ nduru 
n'ọ hụn ụzọ marịn omẹni  
           mirin a tahịgụọ.



Ogẹn o gi ru akpọhịn ẹsa kwasị ọgụn imẹ ifọn nke 
ẹbụọ, akpakalị ile a kọrọchanrịngụọ. Ya kẹ Chuku 
nọ sị Nụa, “Gha nị imẹ ụgbọ pụha, yụ lẹ 
   nwunyẹ i lẹ ụmụ ị lẹ inyẹnmẹ 
         ụmụ ị, hụn yụ lẹ wẹ rị.”



Nụa nọ rụnnị Osolobuẹ ukpo wẹ n'a chụn ẹjan, 
werisọnmẹ anụ lẹ 
nnụnụ imẹ igunrun 
ndị ahụn Chuku sị 
wẹ asọlẹ, gi wẹ chụnnị 
Osolobuẹ ẹjan 
elu ukpo ahụn. 



Osolobuẹ nọ sị, 
“Ọnwan wụ ahịma 
nkwa m rị e kwe 
ụnụ lẹ ihiẹn ile rị ndụn 
hụn ụnụ lẹ ịya rị — nkwa 
hụn k'a rịsọnmẹni agbọ ile 
lalanị:e bugụọ m ekọn-lẹ-ogugu

m che imẹ orukpu. 
Ịya k'a wụrụ ahịma 
nkwa m kwe hụn rị 
ẹgbata mmẹ lẹ 
elu-ụwa.”



“Ya wụ, ogẹn 
ọwụlẹ m gi mẹ mirin 
rumẹ elu-ụwa, nị 
ekọn-lẹ-ogugu a pụha, 
a nyanhan m nkwa m 
kwe yụ lẹ ihiẹn ile rị ndụn. 

Onwọnkọzị ogẹn 
mirin e gi họnrin 
okẹn-mirin, tikpọ 
ihiẹn ile rị ndụn.”



Osolobuẹ nọ gọzi Nụa 
lẹ ụmụ a, sị wẹ, “Mụ nị ụmụ; ba nị 
ụba; jun ni ụwa. Ụmụ Nụa hụn gha 
imẹ ụgbọ ahụn pụ-ichẹn pụha wụ 
Shẹm lẹ Ham lẹ Jafẹtị. Ham wụ 
nẹdi ndị Kenaanị. Wẹ ẹtọ 
wụ ụmụ Nụa; ndị ile rị 
           ichẹn-ichẹn 
                 rị 

elu-ụwa gha 
ẹhụ wẹ pụha.”

“Makẹni Osolobuẹ nwọn ihiẹn-ọsụsụọ 
ndị rị ụwa ọda-ọda, ya haịn o gi we 

akpụ Nwa ohu o nwọn ye, n'ọ wụrụ nị 
onyẹ ọwụlẹ kwerinin'ẹ alakọ iwi, 

kama o nwọn ndụn itẹbitẹ.”



Ndị Rom 3:23 makẹni ịhịan ile e mẹgụọ njọ, tuhu ọghọ 
Osolobuẹ ye wẹ;

Ndị Rom 6:23 Makẹni, ụgwọ njọ wụ ọnwụn, kanị ihiẹn-ọfẹ 
Osolobuẹ e ye wụ ndụn itẹbitẹ hụn rị imẹ Jizọs Kraịstị 

Di-nwọnni-ẹnyi.

Hibru 9:27 K'o dọn wụrụ nị ịhịan a nwụnhụn mgbe ohu, o 
mẹgụ, okinkin-ikpe e sọn ẹ,

Ndị Ẹfẹsọsụ 2:8,9 ẹfọma haịn Osolobuẹ gi gi okukwe ụnụ 
zụọpụha ụnụ, ẹlẹ ụnụ gi ẹka ụnụ mẹ ẹ, ihiẹn Chuku ye ọfẹ 

rọ — ẹlẹ ihiẹn onyẹ rụn, amamgbe ịhịan a nyanma isi.



Ndị Rom 10:9,10 nị, i gi ọnụ ị ku ẹ nị Jesu wụ Di-nwọnni i, 
kweri imẹ obi i nị Osolobuẹ gha ọnwụn weli ẹ, i k'e nwọn 
nzụọpụha. Makẹni, ịhịan gi obi ẹ kweri, Osolobuẹ a kpọ a 
onyẹ ezi-omumẹ; o gi ọnụ a ku ẹ n'o kwerighọ, Osolobuẹ 

a zụọpụha a.

Jọnụ 3:16,17 “Makẹni Osolobuẹ nwọn ihiẹn-ọsụsụọ ndị rị 
ụwa ọda-ọda, ya haịn o gi we akpụ Nwa ohu o nwọn ye, n'ọ 

wụrụ nị onyẹ ọwụlẹ kwerinin'ẹ alakọ iwi, kama o nwọn 
ndụn itẹbitẹ. Ẹlẹ ikpe kẹ Osolobuẹ zi Nwa a d'a ma ndị rị 

ụwa, o zi ẹ kẹni wẹ gha ẹka a nwọnrin nzụọpụha.

1 Jọnụ 5:11-13 Ọnwan wụ ẹri hụ Osolobuẹ shịa: Osolobuẹ 
e yegụọ ẹnyi ndụn itẹbitẹ, imẹ Nwa a kẹ ndụn itẹbitẹ hụ rị.
Onyẹ nwọn Nwa a hụ nwọn ndụn, kanị onyẹ hụn nwọnlẹni 

Nwa Osolobuẹ enwọn ndụn. M rị e deni ụnụ ndị kwerini 
ẹfan Nwa Osolobuẹ, kẹni ụnụ marịn nị ụnụ 

nwọn ndụn itẹbitẹ. 

